
Nd. 923. Frumvarp til laga
um breyting á lögum nr. 39 7. apríl 1943, um húsaleigu,

Frá allsherjarnefnd.

1. gr.
Eftir 1. mgr. 1. greinar laganna komi ný málsgrein, svo hljóðandi:
Enn fremur getur ríkisstjórnin sagt upp leigusamningum um húsnæði, sem

ríkið hefur eignazt fyrir 9. september 1941, sé aðkallandi nauðsyn á að rýma fyrir
opinberum starfsmanni eða starfsfólki, sem lögskylt er eða óhjákvæmilegt að sjá
fyrir húsnæði, eða ef brýn þörf er fyrir húsnæðið vegna skrifstofuhalds eða ann-
arrar starfrækslu Í opinbera þágu eða vegna nýbygginga eða breytinga á húseignum
ríkisins.

2. gr.
Lög þessi öðlast þegar gildi.

Greinargerð.
Frv. þetta er flutt eftir heiðni rfk isstjórnar innar, og fylgdi því svo hljóð-

andi grg.:
"Húsaleigulögin hafa staðið í vegi þess, að ríkisstjórnin gæti notað í opinbera

þágu húsnæði, sem ríkissjóður á og átti, áður en þau tóku gildi. A árunum, sem lög
þessi hafa haft gildi, hefur húsnæðisþörf í opinbera þágu aukizt mjög mikið, og
hefði verið eðlilegt, að ríkisstjórnin hefði getað gengið að húsnæði i sínum eigin
húsum, meðan það entist. Slíkt var reynt, og var leitað til dómstólanna um það,
hvort ríkið gæti ekki kornizt að húsnæði sínu, en það tókst ekki.

Ef frumvarp þetta yrði að lögum, væru lítilvægir hagsmunir fyrir borð bornir,
en ríkisstjórninni. yrði veitt nauðsynleg heimild til ráðstöfunar ú húsnæði handa
starfsfólki því, sem henni er skylt að sjá fyrir húsnæði, og handa nauðsynlegum
opinberum skrifstofum."

Nefndarmenn hafa óbundnar hendur um frumvarpið eða einstakar breyting-
artill., sem fram kynnu að koma.


